SOALAN NO. 76
PEMBERITAHUAN PERTANYAAN BAGI JAWAPAN LISAN

MESYUARAT PERTAMA,

PENGGAL KEEMPAT, PARLIMEN KETIGA BELAS

MAJLIS MESYUARAT DEWAN NEGARA
PERTANYAAN
:
JAWAB LISAN

DARIPADA
:
DATUK SERI BOON SOM A/L INONG
TARIKH

:
21 APRIL 2016 (KHAMIS)
SOALAN

:
Datuk Seri Boon Som a/l Inong minta MENTERI PEMBANGUNAN WANITA, KELUARGA DAN MASYARAKAT menyatakan bilangan rakyat Malaysia yang menjadi ibu tunggal dan bapa tunggal mengikut kategori umur dan negeri, serta apakah punca mereka menjadi atau memilih untuk kekal sebagai ibu dan bapa tunggal.  

JAWAPAN: 
YB DATO’ SRI ROHANI ABDUL KARIM, MENTERI PEMBANGUNAN WANITA, KELUARGA DAN MASYARAKAT 
Tuan yang dipertua,

Jabatan Perangkaan Negara pada 12 Mac 2014 telah mengeluarkan data rasmi jumlah ibu tunggal di Malaysia. Berdasarkan statistik rasmi yang telah dikemukakan tersebut, jumlah ibu tunggal di Malaysia adalah seramai 235,240 orang yang terbahagi kepada tiga kategori seperti berikut:

(i) Perempuan yang menjadi Ketua Isi Rumah, bertaraf perkahwinan balu atau bercerai/berpisah tetap & mempunyai anak yang belum berkahwin dalam isi rumah yang sama berjumlah 180,112;

(ii) Perempuan yang menjadi Ketua Isi Rumah tetapi mempunyai suami (suaminya tidak sihat & tidak berkemampuan untuk bekerja) & mempunyai anak yang belum berkahwin dalam isi rumah yang sama sebanyak 49,748; dan

(iii) Perempuan yang menjadi Ketua Isi Rumah, tidak pernah berkahwin tetapi mempunyai anak (anak angkat atau anak tidak sah taraf) hanya sebanyak 5,380.

Daripada jumlah tersebut, pecahan bilangan ibu tunggal mengikut negeri adalah seperti berikut:

	Negeri


	Jumlah

	Johor
	27,256

	Kedah
	19,839

	Kelantan
	15,715

	Melaka
	8,272

	Negeri Sembilan
	10,677

	Pahang
	12,613

	Pulau Pinang
	14,737

	Perak
	22,706

	Perlis
	2,279

	Selangor
	40,583

	Terengganu
	12,412

	Sabah 
	15,909

	Sarawak
	13,961

	WP Kuala Lumpur
	17,243

	WP Labuan
	575

	WP Putrajaya
	463

	MALAYSIA
	235,240


Manakala pecahan bilangan ibu tunggal mengikut kategori umur adalah seperti berikut:

	Bil.
	Kumpulan Umur
	Jumlah

	1.
	15 - 19
	623

	2. 
	20 - 29
	9,249

	3.
	30 - 39
	33,099

	4.
	40 - 49
	63,735

	5.
	50 - 59
	66, 572

	6.
	60 tahun ke atas
	61, 962

	JUMLAH
	235, 240


Bagi data bapa tunggal pula, tiada statistik diperolehi berikutan tiada definisi rasmi yang digunakan untuk menakrifkan golongan bapa tunggal ini, sepertimana yang telah digariskan untuk ibu tunggal melalui pengubalan Pelan Tindakan Pemerkasaan Ibu Tunggal (PTPIT).

Walau bagaimanapun, elemen-elemen dalam Pelan Tindakan Pemerkasaan Ibu Tunggal (PTPIT) yang disebutkan secara khususnya untuk wanita juga boleh digunapakai untuk kebajikan golongan bapa tunggal, yang memerlukan bantuan dan sokongan ketika mereka berada dalam situasi yang dilihat sebagai rentan, dengan izin ‘Vulnerable’, seperti bercerai, kematian pasangan, muflis, masalah kesihatan dan sebagainya.

Secara perbandingan, semasa Banci Penduduk dan Perumahan Malaysia 2000 terdapat 130,249 ibu tunggal di Malaysia. Pada ketika itu, Jabatan Perangkaan Malaysia hanya mentakrifkan ibu tunggal sebagai perempuan yang menjadi Ketua Isi Rumah, bertaraf perkahwinan balu atau bercerai/berpisah tetap dan mempunyai anak yang belum berkahwin dalam isi rumah yang sama.

Tuan Yang Di-Pertua,

Ibu bapa tunggal merujuk kepada individu, sama ada lelaki atau perempuan yang  membesarkan anak dalam keadaan ketiadaan salah seoranga pasangan, sama ada suami atau isteri. Berikut adalah antara beberapa sebab yang menyumbang kepada individu ibu atau bapa tunggal :  

a) Ketiadaan pasangan disebabkan oleh kematian 
b) Pasangan lelaki tiada disebabkan oleh perpisahan atau penceraian;

c) Pasangan lelaki tiada buat jangka masa yang khusus disebabkan oleh migrasi kerja atau dikenakan hukuman di penjara;

d) Pasangan lelaki tidak dapat bekerja kerana tidak sihat atau tiada keupayaan untuk bekerja disebabkan oleh masalah kesihatan berpanjangan;
e) Kehamilan di kalangan wanita sebelum perkahwinan;
Tuan yang Dipertua,

Kementerian sememangnya adalah komited dalam usaha kesaksamaan gender, bagi golongan wanita dan juga lelaki, dipelihara dalam semua aspek. Pada tujuh (7) jerayawara, dengan izin ‘Roadshow’, Pelan Tindakan Pemerkasaan Ibu Tunggal (PTPIT) anjuran Jabatan Pembangunan Wanita yang telah diadakan di negeri-negeri di Zon Tengah, Zon Pantai Timur, Zon Utara, Zon Selatan, negeri Pahang, negeri Sarawak dan negeri Sabah, juga telah diwarkan-warkan bahawa program-program yang dijalankan juga dibuka untuk penyertaan gologan bapa tunggal.

